
Лукашэнка таксама распавёў Мядзьведзеву пра 
пэрспэктывы ўдзелу Беларусі ў праграме «Ўс ход
няе партнэрства».

Паводле інфармацыі прэсавай службы прэзы
дэнта Беларусі, Аляксандар Лукашэнка і Дзьмітры 
Мядзьведзеў дамовіліся сустрэцца ў чарговы раз 
у Менску. Паводле папярэдніх дадзеных, у ліпені 
можа прайсьці паседжаньне Вышэйшай дзяржаў
най рады Cаюзнай дзяржавы. Як правіла, існуюць 
праблемы з тэрмінамі правядзеньня гэтага мерап
рыемства. Так што ня выключана, што сустрэча 
можа адбыцца і ўвосень, падчас маштабных 
расейскабеларускіх вайсковых вучэньняў, якія бу
дуць праходзіць на тэрыторыях дзьвюх дзяржаваў.

Пасьля апошняй сустрэчы 
Мядзь ведзева з Лукашэн
кам стала яшчэ больш віда
вочным, што канфліктныя 
пытаньні ня могуць быць 
урэгу ляваныя на ўзроўні 
прэ зыдэнтаў, паколькі ра
сей скія вытворцы і ве
дамствы непасрэдна ўплываюць на прыняцьце 
рашэньняў. 

Так, перамовы паміж Беларусьсю і Расеяй па 
павелічэньні долі расейскага рубля ва ўзаемных 
разьліках працягваюцца. Як запэўнівае расейскі 
бок, міністэрствы фінансаў і цэнтральныя банкі 

ЖЭС патрабуе ад БНФ 
пакінуць сядзібу  
да 8 ліпеня

Мінюст адмовіў 
у рэгістрацыі партыі 
«Беларуская хрысьціянская 
дэмакратыя»

Наймацнейшы бюджэтны 
пажар у дзяржаве

Сацыёлягі: беларусы з-за 
крызысу эканомяць менш, 
чым расейцы і ўкраінцы

Лукашэнка:  
«Той, хто сёньня ня можа 
працаваць, сыдзе»

Беларускі ўрад хоча 
набыць у Польшчы 
Лаўрышаўскае Эвангельле 10 красавіка адбыліся чарговыя перамо

вы Аляксандра Лукашэнкі і Дзьміт рыя 
Мядзьведзева. Мяркуючы па ін фар

мацыі пра сустрэчу, Лукашэнка паспрабаваў да
біцца абяцаньняў ад расейскага прэзыдэнта па 
клю чавых для Беларусі пытаньнях.

дзьвюх краінаў маюць некалькі сцэнароў таго, як 
рухацца далей у гэтым кірунку. 

Варта таксама адзначыць, што літаральна ў 
дзень сустрэчы Мядзьведзева з Лукашэнкам, 
10 красавіка галоўны дзяржаўны вэтэрынар
ны інспэктар Расейскай Фэдэрацыі Мікалай 
Уласаў заявіў: «Ніколі не было такой сытуацыі, 
каб усе прадпрыемствы Беларусі былі закрытыя 
для паставак іх прадукцыі ў Расею, зараз ідзе 
свайго кшталту праполка». «Беларуская прад
укцыя нярэдка выйграе канкурэнцыю зза таго, 
што сур’ёзна датуецца дзяржавай», – упэўнены 
намесьнік кіраўніка Рассельгаснагляду.

Што тычыцца іншых праблемных сфэраў двух
баковых дачыненьняў, то першы віцэпрэм’ер бе
ларускага ўраду Ўладзімер Сямашка заявіў, што 
беларуская тэхніка сёньня прыраўненая да замеж
най і ў дачыненьні да яе ўведзеная 15адсоткавая 
нацэнка да тэндэрнага кошту. Гэта, у сваю чаргу, 
не дазваляе ёй на аднолькавых правах канкура
ваць з расейскай прадукцыяй. 

На думку расейскага боку, Беларусь скасавала 
толькі два з чатырох бар’ераў, што ўскладняюць 
доступ расейскіх вытворцаў на беларускі рынак. 

А паводле словаў беларускага віцэпрэм’ера 
Андрэя Кабякова, на 11 беларускіх прамысловых 
прадпрыемстваў распаўсюджваюцца прэфэрэн
цыйныя папраўкі пры дзяржаўных закупках у 
Расеі. Паводле ягоных словаў, такі загад падпісала 
кіраўнік Міністэрства эканамічнага разьвіцьця і 
гандлю Расеі Эльвіра Набіуліна. 

«У хуткім часе загад павінен быць зарэ
гістраваны ў Міністэрстве юстыцыі Расеі і 
ён набудзе моц, калі дадуць «адмашку», – 
акрэсьліў сытуацыю Кабякоў. Паводле словаў 
віцэпрэм’ера, у якасьці разьвіцьця рашэнь
ня Мінэканомразьвіцьця РФ дасягну тая 
дамоўленасьць з «Рассельгасбанкам» пра крэ
дытаваньне закупак беларускай 
сельгастэхнікі.

9 красавіка прэм’ерміністар Беларусі 
Сяргей Сідорскі заявіў, што расейскі 
бок стрымлівае прыняцьце рашэньня 
па забесьпячэньні роўнага доступу бе
ларускіх і расейскіх тавараў на рынкі 
дзьвюх дзяржаваў. 

У дачыненьнях Менску і Масквы 
зьявілася і прыватнае пытаньне – кантрабанда 
малдаўскіх вінаў.

Кіраўнік Расспажыўнагляду Генадзь Анішчанка 
заявіў, што «ёсьць нагоды лічыць, што празь Бе
ларусь у Расею ажыцьцяўляюцца пастаўкі віна і 
вінаматэрыялаў не дазволеных у Расеі малдаўскіх 
вытворцаў, а таксама пастаўкі гэтых вырабаў зь 
іншых рэгіёнаў, на якія ў Расейскай Фэдэрацыі 
накладзеная поўная забарона». Беларускі кан
цэрн «Белдзяржхарчпрам» адхіліў абвінавачаньні 
Анішчанкі, заявіўшы, што ў Беларусі «няма прад
прыемстваў, якія маюць права далейшага экспар
ту вінаградных вінаматэрыялаў, атрыманых па 
імпарце».

Але галоўнай паранейшаму застаецца газавая 
тэма. Расея выступае супраць аплаты Беларусьсю 

газу па прагнозным сярэднегадавым кошце 150 
даляраў за тысячу кубамэтраў. На думку Менску, 
Беларусь павінна плаціць за газ у адпаведнасьці 
з кантрактнай цаной, якая прадугледжвае шток
вартальную карэкціроўку яго кошту.

«Плаціць па 150 даляраў у студзеніверасьні 
(як прапануе беларускі бок – «Тэле
граф») – гэта азначае разваліць кан
тракт. Хто ж на гэта пойдзе? Цана на 
газ для Беларусі ў I і II кварталах і да
лей будзе ў адпаведнасьці з кантрак
там», – заявіў дарадца амбасады РФ у 
Беларусі спадар Кузьняцоў. Прадстаў
нік расейскай амбасады зазначыў, што 
Беларусь здольная аплачваць газ па 
USD210 у першым квартале, таму што 
«Газпрам» ужо пералічыў Менску каля 

USD250 млн. у якасьці авансу за транзыт газу па 
тэрыторыі Беларусі.

«З улікам гэтых грошай, якія фактычна ўяўля
юць зь сябе тэхнічны крэдыт, Беларусь і атрымае 
сярэднегадавую цану ў першым паўгодзьдзі, гэта 
розныя мэханізмы, але вынік той жа – сярэднега
давая цана», – патлумачыў Кузьняцоў.

9 красавіка, напярэдадні візыту Лукашэнкі 
ў Маскву, адбыўся візыт у Менск губэрнатара 
Ленінградзкай вобласьці Валерыя Сердзюкова. 
Лукашэнка выказаў яму крыўды на дзеяньні ра
сейскага кіраўніцтва. Ён зьдзіўляўся таму, што 
Расея не набывае беларускі цукар, які таньней 
за расейскі. «Праблема ўзьнікла нават па малаку. 
Калі б мы ўсё прадалі ў Расею, то яна б не зазнала 
ніякіх эканамічных стратаў».

«Чаму Расея купляе ў два разы даражэй масла ў 
Новай Зэляндыі?... Чаму не набывае нашае – сьве
жае масла? Рашэньня пытаньня няма».

Лукашэнка заявіў, што расейскія СМІ «пакрам
са лі ўздоўж і ўпоперак» яго пяцігадовага сына 
Мікалая. «Беларусь наагул не прадстаўленая ў мэ
дыйнай прасторы Расеі. А калі і прадстаўленая, 
то прэзыдэнт – ідыёт і дзеці ў яго ненармальныя, 
жулікі і прайдзісьветы».

Што тычыцца сытуацыі ў саміх органах ула
ды, то назіральнікі адзначаюць рост значэньня і 
ўплыву Камітэту дзяржаўнага кантролю. Па сва
ёй структуры і функцыях гэты орган зьяўляецца 
адной зь беларускіх спэцслужбаў.

Прэзыдэнт Беларусі ўхваліў правядзеньне ў дру
гім квартале 2009 г. праверак шэрагу страхавых 
арганізацыяў, а таксама фонду «Дзяржмаёмасьць» 
Дзяржкаммаёмасьці. Гэта адбылося пасьля таго, 
як кіраўнік Камітэту дзяржаўнага кантролю Зя
нон Ломаць даклаў прэзыдэнту пра недахопы, 
выяўленыя ў дзейнасьці страхавых арганізацыяў, 
у прыватнасьці, у Беларускай нацыянальнай пе
растраховачнай арганізацыі (БНПА). Гэта дзяр
жаўнае прадпрыемства, статутны фонд якога 
сфарміраваны за бюджэтныя грошы. Асноўныя 
даходы арганізацыя атрымлівае ад разьмяшчэньня 
сродкаў статутнага фонду ў банках на дэпазытах.

Пры гэтым арганізацыя не займаецца, як вы
нікае з назвы, перастрахаваньнем, адзначаецца 
ў паведамленьні прэсавай службы прэзыдэнта. 
Амаль палова сабранай страхавой прэміі ад бе
ларускіх страхавых арганізацыяў перадаецца за 

мяжу. У выніку за 2007 г. і 9 месяцаў 2008 г. ад
моўнае сальда па замежнаэканамічных паслугах 
склала USD3,5 млн.

На думку старшыні Бізнэссаюзу прадпрымаль
нікаў і наймальнікаў імя Куняўскага (БСПН) Гео
ргія Бадзея, для пасьпяховага пераадоленьня кры
зысу дзяржаве неабходна скарачаць бюджэтныя 
выдаткі і пасьлядоўна зьніжаць падатковую на
грузку для прадпрыемстваў.

Праведзены Бізнэссаюзам аналіз бюджэт
най палітыкі апошніх гадоў паказаў, што ні пра 
якое зьніжэньне падатковай нагрузкі гаворка 
не вядзецца. У 2008 годзе яна, наадварот, узрас
ла ў параўнаньні з папярэднімі гадамі. Так, дахо
ды кансалідаванага бюджэту летась вырасьлі на 
36,7%, што ў 3 разы вышэй за прырост ВУП (10%). 
Акрамя таго, рост падатковай нагрузкі пацьвяр
джаецца, калі нават паглядзець на долю чыстых 
падатковых даходаў. У 2008 годзе яны склалі 36,3% 
ад ВУП супраць 35,6% у 2007м і 34% у 2006м. 

«Ва ўмовах абвешчанай лібэралізацыі цал
кам лягічным было б скараціць колькасьць кан
тралюючых органаў і кантралёраў, а адпаведна, 
выдаткаў на агульнадзяржаўныя патрэбы», — 
адзначыў ён. Больш ўважліва трэба паставіцца 
да выдаткаў на нацыянальную эканоміку, лічыць 
Георгі Бадзей.

Між тым урад стрымана ставіцца да шэрагу 
ініцыятываў бізнэсу, тлумачачы гэта тым, што 
ў прадпрыемстваў свае інтарэсы, а ў дзяржавы 
ёсьць яшчэ сацыяльныя абавязальніцтвы перад 
насельніцтвам.

 [ Палітыка 

ЖЭС патрабуе ад БНФ пакінуць 
сядзібу да 8 ліпеня

Кіраўніцтва Партыі БНФ атрымала 
ліст з ЖЭСу Савецкага раёну сталіцы з 
патрабаваньнем пакінуць памяшканьне 
на вул. Машэрава (Варвашэні), 8 да 8 
ліпеня. Справа нібыта ў тым, што 
арганізацыя мае запазычанасьць у памеры 
6381396 рублёў (каля 2250 даляраў) і 
сыстэматычна парушае ўмовы дамовы.

Як кажа старшыня Партыі БНФ Лявон Бар
шчэўскі, паводле прысланых папераў выходзіць, 
што арганізацыя не заплаціла арэнду за офіс за 
адзін зь месяцаў. «Мы заплацім гэтыя грошы, не 
праблема. Аднак у лісьце гаворыцца, што дамова 
не будзе працягнутая нават у выпадку выплаты 
доўгу. Гэта падобна на палітычны заказ, асабліва 
ў кантэксьце з канфіскацыяй маёмасьці ў руху «За 
свабоду». Такая вось палітыка лібэралізацыі», – 
кажа Л. Баршчэўскі.

Ад красавіка 2008 году, пасьля таго як цэны на 
арэнды офісаў для грамадзкіх аб’яднаньняў былі 
павышаныя амаль у дзесяць разоў, Партыя БНФ 
плаціць за менскае памяшканьне блізу 2800 эўра 
ў месяц. «Гэта вялізныя грошы, яны даюцца нам 
вельмі цяжка», – гаворыць лідэр БНФ.

Сядзіба Партыі БНФ знаходзіцца па адрасе 
Варвашэні, 8 ад 1992 г. За гэты час у памяшканьні 
прайшло мноства імпрэзаў, прэзэнтацыяў, 
канцэртаў, прэсканфэрэнцыяў. Там праходзілі 
нават зьезды палітычных партый. БНФ некалькі 
разоў ужо спрабавалі выселіць, але памяшканьне 
ўдавалася адстаяць.

Наша Ніва

 [ аПазыцыя

Мінюст адмовіў у рэгістрацыі 
партыі «Беларуская 
хрысьціянская дэмакратыя»

Міністэрства юстыцыі адмовіла 
ў рэгістрацыі партыі «Беларуская 
хрысьціянская дэмакратыя». Пра 
прычыны адмовы пакуль нічога невядома.

Нагадаем, устаноўчы зьезд БХД прайшоў на
прыканцы лютага ў Менску. Пасьля гэтага пача
ла зьяўляцца інфармацыя пра ціск на актывістаў 
у рэгіёнах, які зьдзяйсьнялі ідэалягічныя аддзелы 
выканкамаў, супрацоўнікі спэцслужбаў і кіраўнікі 
прадпрыемстваў ды арганізацый, дзе працавалі 
сябры БХД.

Радыё Свабода

 [ Эканоміка

Наймацнейшы бюджэтны пажар 
у дзяржаве

Лукашэнка і ягоны ўрад дэ-факта 
прызналі наяўнасьць у краіне глыбокага 
эканамічнага крызысу. Улады заявілі 
пра скарачэньне прыбыткаў і выдаткаў 
кансалідаванага бюджэту да Br62,8 трлн. 
У параўнаньні з прынятым у лістападзе 
2008 г. законам аб бюджэце прыбыткі 
плянуецца скараціць на Br11,1трлн., а 
выдаткі – на Br13,9 трлн. (на 18%).

Па новым бюджэтным пляне частка прыбыткаў 
і выдаткаў да ВУП складзе 40,5% ВУП. У 2008 г. 
прыбыткі атрымаліся ў аб’ёме 50,9% ВУП, выдаткі 
– 49,5%. Гэта значыць, што ўрад Беларусі плянуе 
скараціць памер дзяржавы (выдаткі бюджэту) на 
9 адсоткавых пунктаў ВУП, а прыбыткі – на 10,4 
п.п. Гэта самае вялікае зацягваньне паясоў дзяр
жавы ў гісторыі Беларусі. Яно падобна таму, што 
зрабіў Я. Прымакоў у Расеі пасьля дэфолту 1998 г. 
Пасьля працяглага «лібэральнага» пэрыяду, калі 
дзяржвыдаткі ў РФ былі на ўзроўні 45–50%, ка
муніст Я. Прымакоў вымушаны быў скараціць іх 
да ўзроўню ніжэй за 40% ВУП. Цалкам верагодна, 
што А. Лукашэнку пад пагрозай дэфолту прый
дзецца зрабіць тое ж самае.

Пры такім радыкальным сэквэстры А. Лука
шэнка і С. Сідорскі ў адзін голас вымушаныя ка
заць пра тое, што прыярытэты бюджэтнай палі
тыкі (без удакладненьня канкрэтнага сьпісу) бу
дуць прафінансаваныя ў поўным аб’ёме. Кіраўнік 

дзяржавы кажа, што «трэба працаваць строга па 
найважнейшых кірунках, укладваючы сродкі 
туды, ад чаго мы можам атрымаць найбольшую 
аддачу…, не распыляцца па дробязях, скарачаць 
непершачарговыя выдаткі».

Ягоныя словы праходзяць міма вушэй Саўміну. 
Міністры ня ўлічваюць кардынальную зьмену 
сытуацыі. У ліку прыярытэтаў яны працягваюць 
бачыць якраз тыя прадпрыемствы, якія сёньня 
ў паніцы глядзяць на забітыя да столі склады, 
«чырвоныя» ад абавязкаў балянсы і імкнуцца 
ігнараваць настойлівыя патрабаваньні пастаў
шчыкоў і крэдытораў.

Нельга яшчэ раз не пагадзіцца з А. Лукашэн
кам: «Урад, падобна, працуе як учора, а, можа, і 
як заўчора, закрываючы вочы на працэсы, якія 
адбываюцца ў сьвеце і кранаюць нашу краіну, па 
інэрцыі застаючыся ў рэаліях сярэдзіны мінулага 
стагодзьдзя». 

Выклікае зьдзіўленьне той факт, што пры такой 
адзнацы кіраўнік дзяржавы працягвае захоўваць 
стары кадравы склад Саўміну і сваёй Адміністра
цыі, дзе абкапаліся «старыя дыназаўры», якія ад
казваюць за эканамічны аналіз і выпрацоўку ан
тыкрызысных рэкамэндацыяў.

Яраслаў Раманчук, кіраўнік Цэнтру Мізэса

Хартыя’97

 [ Грамадзтва

Сацыёлягі: беларусы з-за 
крызысу эканомяць менш, 
чым расейцы і ўкраінцы

Жыхары Беларусі менш эканомяць з-за 
крызысу, чым гэта робяць расейцы ці 
ўкраінцы. Пра гэта сьведчаць вынікі 
сацыялягічнага дасьледаваньня, 
праведзенага Ўсерасейскім цэнтрам 
вывучэньня грамадзкай думкі 
сумесна з «Research & Branding Group» 
і Сацыялягічнай лябараторыяй 
«НОВАК». Адмыслоўцаў цікавіла, як 
ацэньваюць фінансавы крызыс і яго 
наступствы сярэднестатыстычныя 
жыхары трох краінаў.

Высьветлілася, што часьцей за сваіх сусе
дзяў ва ўмовах крызысу вымушаныя эканоміць 
украінцы – 67%. Аналягічны адказ даюць 43% 
расейцаў і толькі 30% беларусаў. Жыхары на
шай краіны часьцей заяўляюць, што на чымсьці 

даводзіцца эканоміць, а на чымсьці – не (50%), 
альбо наагул эканоміць не даводзіцца (16%).

Калі на прадуктах харчаваньня эканомяць 50–
56% расейцаў і ўкраінцаў, дык беларусаў 45%. На 
вопратцы і абутку эканомяць 39% жыхароў Бела
русі, а расейцаў – 42%, украінцаў – 56%.

Таксама менш беларусы эканомяць на адпа
чынку і забавах, леках, на набыцьці побытавай 
тэхнікі, на камунальных выдатках, адукацыі. 
Толькі на сувязі расейцы эканомяць меней за 
беларусаў. А вось на прадметах раскошы і вы
датках на транспарт беларусы і ўкраінцы экано
мяць аднолькава.

Свободная пресса 

 [ афiцыйна

Лукашэнка: «Той, хто сёньня ня 
можа працаваць, сыдзе»

Беларускі кіраўнік заявіў, што 
праз тыдзень-два ўрад чакаюць 
кадравыя перастаноўкі.

16 красавіка Аляксандар Лукашэнка пры
значыў кіраўнікоў райвыканкамаў, заць вердзіў 
некалькіх намміністраў. Прызначэнні не ключа
выя, аднак напрыканцы Лукашэнка папярэдзіў: 
«Літаральна праз тыдзеньдва будуць зьдзейсь
неныя прызначэньні больш істотныя, якія да
тычацца некаторых удзельнікаў ураду, некато
рых кіраўнікоў рэспубліканскіх органаў улады 
і кіраваньня. Гэта не зьвязана, як некаторыя 

думаюць, з хуткай адстаўкай ураду. Той, хто 
сёньня ня можа працаваць, той сыдзе. Хто можа 
працаваць ва ўрадзе, адміністрацыі прэзыдэнта, 
на іншых пасадах – той будзе працаваць. У нас 
няма абсалютна ніякай неабходнасьці «зачыш
чаць» кадравую пляцоўку. Папершае, пад гэты 
«нож» можа патрапіць велізарная колькасьць 
прыстойных і добрых людзей, якія сёньня добра 
працуюць. Масавая «чыстка» заўсёды да гэтага 
прыводзіць. Падругое, у нас ня так ужо шмат 
людзей, якія ў гэтых умовах з посьпехам могуць 
працаваць».

Комсомольская правда в Беларусі

 [ культура 

Беларускі ўрад хоча набыць 
у Польшчы Лаўрышаўскае 
Эвангельле

Лаўрышаўскае Эвангельле XIV 
стагодзьдзя хацеў бы набыць у Польшчы 
беларускі ўрад. Пра гэта ішла гаворка 
на пасяджэньні Камісіі па вяртаньні 
культурных каштоўнасьцяў з-за 
мяжы, створанай сёлета Саўмінам. 

Лаўрышаўскае Эвангельле было вывезенае з На
вагрудчыны ў Кракаў, дзе дагэтуль захоўваецца ў 
бібліятэцы Чартарыскіх. Акрамя набыцьця, у ве
рагоднасьць якога адмыслоўцы амаль ня вераць, 
разглядаюцца варыянты раўназначнага абмену, 
стварэньня электроннай копіі ці факсымільнага 
выданьня.

Тэлеканал СТВ

There are various sites devoted to events in 
Belarus, which are, however, little known in 

Western Europe, and among people dealing with 
politics towards Belarus who do not understand 

the Russian or Belarusian languages.
The site belaruslive fills this gap. The site 
allows to order weekly reception of news 
in English, Polish, Belarusian, Russian.

польская дапамога

